
3. IRAKASGAIAREN BERARIAZKO ETA ZEHARKAKO GAITASUNAK 
 

Gaitasuna Irakasgaiaren BERARIAZKO gaitasunak 

GB01 
Irakaskuntza-ikaskuntza prozesuen oinarrian dauden eredu teoriko 
ezberdinak zeintzuk diren jakitea. 

GB02 

Testuinguru ezberdinetako hezkuntza-jarduerak ezagutu eta 
jarduera hauek burutzeko erabiltzen diren metodoak eta teknikak 
garapen-aldi bakoitzera egokitzen jakitea.  

GB03 
Hezkuntza-testuinguruetan esku-hartzeko diseinuak proposatzeko 
gaitasuna izatea. 

GB04 
Hezkuntza-testuinguruetara egokitutako eta modu aproposean 
azaldutako txostenak lantzen eta publikoki defendatzen jakitea. 

GB05 
Taldean lan egiten jakitea, eginbeharrak egiterakoan komunikazio, 
elkar-laguntza eta kooperazio prozesuak garatuz.  

GB06 
Egindakoaren inguruan hausnarketa kritikoa burutzen jakitea, 
egoera konkretuetan modu independentean lan egiteko gai izateko. 



 

Gaitasuna Irakasgaiaren ZEHARKAKO gaitasunak 

GZ01 

Informazio- eta dokumentazio-iturri espezializatuetatik abiatuta, gai 
izatea psikologiari buruzko informazioa bilatu, kudeatu, eguneratu, 
hautatu, aztertu eta laburbiltzeko. 

GZ02 

Maila pertsonal, profesional eta zientifikoan harreman eta 
komunikazio eraginkorra izatea, eta gai izatea bakarka zein 
diziplina bakarreko eta diziplina anitzeko taldeetan lan egiteko, 
erantzukizunak beren gain hartzeko eta egindako jarduna kritikoki 
balioesteko. 

GZ03 

Psikologiaren lanbide-jardunbidea arautzen duen lege-esparrua 
ezagutzea, eta gai izatea printzipio etikoak eta odontologia-kodea 
aplikatzeko. 

GZ04 

Gai izatea autonomiaz ikasteko eta etengabe ikastearen garrantzia 
balioesteko, era horretan lanbidearen jardun egokirako 
beharrezkoak diren gaitasunak eta jakintzak eguneratuta izan 
ditzaten eta jakintza psikologikoan lagun dezaten. 

 
 
4. PROGRAMA  
4.1. PROGRAMA TEORIKO ZABALA  
 
 

1 GAIA: HEZKUNTZAREN PSIKOLOGIARI SARRERA. 

Hezkuntzaren Psikologiaren eduki eta dimentsioen inguruko ezagutza argia izateak, 
ikaslegoari lagundu egingo dio hezkuntzaren psikologoek hezkuntza testuinguru 
formaletan, ez-formaletan eta informaletan azaltzen diren arazoei irtenbideak bilatzeko 
erabiltzen dituzten metodoak garatzen. Gai honetan ere Hezkuntzaren Psikologiaren 
historia jorratuko da, eta antzeko jakintzagaiekin batera (Instrukzioaren Psikologia edo 
Psikopedagogia) eskolari egiten dizkion ekarpenak azalduko dira.  
Gai hau irakasgaiaren alderdi praktikoan lantzen den ebaluazio eta esku-hartze prozesu 
osoan zehar garatuko da.  
 
Hezkuntzaren Psikologiaren kontzeptua eta historia.  

Hezkuntzaren Psikologiaren edukiak, dimentsioak eta beste jakintzagaiekiko 

harremanak.  

 
Garatuko diren gaitasunak: GZ03   GB01   GB05   GB06 

 
2. GAIA: HEZKUNTZAREN PSIKOLOGIAREN EREDU TEORIKOAK.  

Korronte psikologiko ezberdinek ikaskuntzaren teoria ezberdinak defendatu dituzte. Egun 
bi ikuspegi psikologiko nagusitzen dira: konduktista eta kognitiboa. Ikaslegoak lehen 
mailako irakasgai batean landu du korronte konduktista. Ikuspegi kognitibista batetik 
ikaskuntza barne prozesu bat da, zuzenean behargarria ez dena, gizabanakoaren 
gaitasunean aldaketa bat eragiten duena eta egoera konkretu batean modu zehatz 
batean erantzunarazten duena. Interesgune dira sentimenduak, intentzioak, 



 

pentsamenduak, sormena, etab. Ikuspuntu honetan oinarritutako eredu teorikoak azaltzea 
ezinbestekoa da, egun nagusitzen den ikuspegia delako.  
     Izaera soziala duten yeoria konstruktibistak (Vigotsky, Bruner), ondorengo saio 
praktikoetan lantzen dira: 2 (familiarekiko harremana), 3 (testuinguruarekiko 
egokitzapena) eta 5 (soziometria). Aldiz, izaera kognitiboa duten teoria konstruktibistak 
(Piaget, Ausubel) 3. (gaitasunintelektuala) eta 4. (konpetentzia kurrikularra) saioetan 
landuko dira.  
 

Teoria kognitiboak:  

 Konstruktibismoa.  

 Ikaskuntza genetiko-kognitiboa (Piaget).  

 Ikaskuntza esanguratsua eta bereganatzearen teoria (Ausubel).  

 Aurkikuntza bidezko ikaskuntza (Bruner).  

 Ikaskuntzaren teoria sozio-kulturala (Vigotsky). 

Informazioaren psozesamenduaren teoria. 

 
Garatuko diren gaitasunak: GZ01   GZ04   GB01   GB06 

 

3. GAIA: GIZABANAKOAREN BARNEKO ALDAGAIAK ETA HEZKUNTZA. 

Gizabanakoaren barneko aldagaiek modu erabakiorran eragiten dure irakaskuntza-
ikaskuntza prozesuan. Hezkuntza tetsuinguruetako formakuntzan kontutan hartu behar 
diren faktoreak ugariak eta izaera anitzetakoak diren arren, bereziki esku-hartzearen 
bitartez hobeto daitezkeen aldagaiak direlako ondorengoak azalduko dira gai honetan:  
 

Ikaskuntza-estiloa eta ikaskuntza-estrategiak. 

Motibazioa eta hezkuntza.  

Adimen anitzak eta hezkuntza.  

Garatuko diren gaitasunak: GZ01   GZ04   GB02   GB06 

 

4. GAIA: GIZABANAKOEN ARTEKO ALDAGAIAK ETA HEZKUNTZA. 
 
Pertsonarteko faktoreak izaera soziala edo harremanezkoa duten alderdiak dira, 
ikaskuntza prozesuaren garapen hobezina errazten dutenak. Alde batetik berdinen arteko 
Eta irakasle-ikasle arteko harremanak eskola-testuinguruan landu behar dira. Bestalde, 
komunikabideen gaia jorratzen da hezkuntza-ikuspuntu batetik, alfabetizazio 
mediatikorako proposamen ezberdinak ezagutzeko helburuarekin.  
 
Berdinen arteko elkarrekintza. 

Irakaslegoaren eta ikaslegoaren arteko harremana.  

Alfabetizazio mediatikoa. 

 Garatuko diren gaitasunak: GZ01   GZ02   GB02   GB05   GB06 



 

 
4.2. PRAKTIKA EGITASMOA  
 
 
Gelako praktikak (GP) 

GP1: Metodologiaren eta kasuaren aurkezpena. Aurrezagutzak. Ebaluazioaren 

aurretikoak (5 eta 6 gaitasunak) 

GP2: Ebaluazioaren aurretikoak. Familiarekin harremana. (5 eta 6 gaitasunak) 

GP3: Egokitze-trebetasuna eta gaitasun kognitiboak (5 eta 6 gaitasunak) 

GP4: Konpetentzia kurrikularra (1, 5 eta 6 gaitasunak) 

GP5: Ebaluazio soziometrikoa (1, 5 eta 6 gaitasunak) 

GP6: Ikaskuntza-estrategien ebaluazioa (2, 5 eta 6 gaitasunak) 

GP7: Motibazioaren ebaluazioa (2, 5 eta 6 gaitasunak) 

GP8: Arretaren ebaluazioa (2, 5 eta 6 gaitasunak) 

GP9: Txosten psikoedukatiboa (4, 5 eta 6 gaitasunak) 

 

Tailerrak (TA) 

TA1: Esku-hartzea I (3, 5 eta 6 gaitasunak) 

TA2: Esku-hartzea II (3, 5 eta 6 gaitasunak) 

TA3: Esku-hartzea III (3, 5 eta 6 gaitasunak) 

TA4: Esku-hartzea IV (3, 5 eta 6 gaitasunak) 

 

Mintegiak (M) 

M1: Aurkezpenak (4, 5 eta 6 gaitasunak) 

M2: Aurkezpenak (4, 5 eta 6 gaitasunak) 

 
     Gelako praktikek, tailerrek eta mintegiek irakasgai honen ikaskuntza-prozesuan funtzio 

garrantzitsua betetzen dute eta, ondorioz, baita irakasgaiaren ebaluaketan ere. 

Ezinbesteko baldintzak izango dira gelako praktikak, tailerrak eta mintegiak modu egokian 

burutzeko: saioetara etortzea, taldekide guztien parte-hartze gogotsua, programa 

teorikoaren edukiekin erlazio egokiak ezartzea eta, azkenik, irakasgaiaren metodologiari 

eustea.  

     Gelako praktika, tailer eta mintegietan kasuaren azterketaren metodologia erabiliko 

dugu, hau da, egoera konplexu erreal baten deskribapena egingo da, bizitzako egoeretan 

aurre egin beharreko gertaera arazotsuen inguruko eztabaida ahalbidetzen duelako. 

Metodologia honen helburua da ikasgelan  jarrera eta pentsaera ezberdinen azalpena 

erraztea. Kasuaren metodoarekin ikasleriak bizitza errealeko egoeretan eta bizipenetan 

oinarrituz ikasten du.  



 

      

Gaitasunen eskuratzea bermatzeko ondorengo eginbeharrak burutuko dira gelako 

praktika, tailer eta mintegietan: 

 Irakurketak, informazioaren bilaketa eta testuen azterketa (1 eta 2 gaitasunak) 

 Kasu praktikoaren ebazpena (3 eta 4 gaitasunak) 

 Lan-taldeetako jarduerak eta ikaskuntza kooperatiboa (5 gaitasuna) 

 Bideoen azterketa (1, 2 eta 3 gaitasunak) 

 Talde-eztabaida bideratuak (6 gaitasunak).  

 Norbere hausnarketa (4, 5 eta 6 gaitasunak) 

 
 
 
 



5.-IRAKASGAIAREN PLANGINTZAKO KRONOGRAMA  
 

Asteak Ordu teorikoak (T) 
Gelako praktikak  

(GP orduak) 
Tailerrak  

(TA orduak) 
Mintegiak  
(M orduak) 

Entregatzeko/Partziala

1 
1T: Irakasgaiaren aurkezpena. 
Ikasleen aurrezagutzak.  
2T: Definizioa eta historia. 

1. GP (2): Metodologiaren 
aurkezpena  
Ebaluazioaren aurretikoak. 

   

2 

1T: Dimentsioak eta beste 
jakintzagaiekiko harremana.  
2T: 2. gaia: Teoria kognitiboak 
 

2. GP (2): Ebaluazioaren 
aurretikoak. 

   

3 3T: Teoria kognitiboak. Piaget 
3. GP (2): Testuingurura 
egokitzea.  

   

4 
3T: Teoria kognitiboak. 
Ausubel 

4. GP (2): Gaitasun 
kognitiboen ebaluaketa. 

  Azterketa praktikoa (1) 

5 
3T: Teoria kognitiboak. 
Vygotsky 

5. GP (2): Gaitasun 
kurrikularraren ebaluaketa. 

   

6 3T: Teoria kognitiboak. Bruner 
6. GP (2): Ebaluazio 
soziometrikoa. 

   

7 
3T: 3. gaia: Gizabanakoaren 
barneko aldagaiak 

7. GP (2): Ikaskuntza-
estrategien ebaluazioa. 

  
Azterketa teorikoa 
(partziala, 3) 

8 
3T: 3. gaia: Gizabanakoaren 
barneko aldagaiak 

8. GP (2): Laguntza 
gaitasunen ebaluaketa: 
Motibazioa. 

   

9 

1T: 3. gaia: Gizabanakoaren 
barneko aldagaiak  
2T: 4. gaia: Pertsonarteko 
aldagaiak 

9. GP (2): Txosten 
psikoedukatiboa.  

  Azterketa praktikoa (1) 



 

Asteak Ordu teorikoak (T) Gelako praktikak (GP) Tailerrak (TA) Mintegiak (M) Entregatzeko/Partziala

10 
3T: 4. gaia: Pertsonarteko 
aldagaiak  

 TA (2): Kasua.  Txostena PA (1) 

11 
2T: 4. gaia: Pertsonarteko 
aldagaiak 
 

 
TA (2): Esku-
hartzea. 

  

12   
TA (2): Esku-
hartzea. 

  

13   
TA (2): Esku-
hartzea. 

 Txostena (1,5) 

14    
M (2): 
Aurkezpenak 

Aurkezpena (0,5) 

15    
M (2): 
Aurkezpenak 

 

 32 18 8 4  

 
 
 
 
 
 
 



 
6. EBALUAZIO-SISTEMA   
 
 

   Irakasgaiaren ebaluazioa burutzeko bi aukera daude: a) ebaluazio mistoa edo b) azken 
ebaluazioa. 

a) Ebaluazio mistoa: Ebaluazio jarraiari eusten dion ikasleriaren aukera da. Kasu 
honetan froga teorikoak eta praktikoak gainditu beharko dira.  

Froga teorikoak: irakasgaiaren nota osoaren %50 balioko dute eta aukera ugariko 
azterketak izango dira. Eskola teorikoetan landutako edukien ezagutza eta bereganatzea 
ebaluatzeko azterketa partzialen bitartez edo ohiko azterketa teorikoa burutu beharko 
dira:  
 Lehen azterketa partziala. Irakasgaiaren nota osoaren %30 balioko du. Azterketa 

hau gainditzeko beharrezko nota 6/10 izango da. 
 Bigarren azterketa partziala: Irakasgaiaren nota osoaren %20 balioko du. Lehen 

azterketa partziala gainditu duten ikasleek deialdi ofizialean burutuko den bigarren 
azterketa partziala egiteko aukera izango dute. Bigarren azterketa partziala 
gainditzeko beharrezko nota 5/10 izango da. 

 
Bi azterketa partzialak gainditzea beharrezkoa da irakasgaiaren alderdi teorikoa 
gainditzeko.  
 
 Azterketa teorikoa: irakasgaiaren nota osoaren %50 balioko du. Lehen azterketa 

partziala ez egitea erabakitzen duten ikasleek ohiko deialdian burutuko den azterketa 
egin beharko du. Azterketa hau gainditzeko beharrezko nota 5/10 izango da. 

 
Froga praktikoak: Irakasgaiaren nota osoaren %30 balioko dute. Eskola praktikoetan 
bereganatutako ezagutzen ebaluazio egiteko ondorengoak nbburutuko dira:  
 
- Gelako praktikak: Irakasgaiaren nota osoaren %30 balioko dute: Oinarrizko hiru alderdi 
hartuko dira kontutan: a) bertaratzea eta parte-hartzea; b) azterketa praktikoak eta c) 
txosten psikoedukatiboa.  
- Tailerrak eta mintegiak: Irakasgaiaren nota osoaren %20 balioko dute: Kasu honetan 
ere ebaluazioak oinarrizko hiru alderdi kontutan hartuko ditu: a) bertaratzea eta parte-
hartzea; b) esku-hartze psiko-edukatiboa eta c) mintegietako aurkezpena. 
 
b) Azken ebaluazioa: Arrazoi justifikatuak dituen ikasleak ebaluazio jarraiari eusten ez 
badio azken azterketa teoriko-praktikoa burutuko du. Ohiko deialdiaren egunean eta 
orduan burutuko da azterketa hau. Azterketa honetako nota irakasgai osoaren notaren 
%100a izango da.  
 
Argitze oharrak: 

 Azterketa partzialetako eta deialdi ofizialeko azterketa teorikoaren nota soilik 
ikasturteko bereko ezohiko deialdirako gordeko da.  

 Lehen azterketa partzialeko nota hobeto daiteke, honi uko eginez eta azterketa 
teorikoa ohiko deialdian eginez.  

 Irakasgaiaren alderdi teorikoa gainditu gabe duten ikasleek lehen azterketa 
partziala egiteko aukera izango dute. 

 Irakasgai honetan nahikoa izango da azterketara ez aurkeztea deialdiari uko 
egiteko.      

